
RIALACHÁN CUR CHUN FEIDHME (AE) 2022/854 ÓN gCOIMISIÚN 

an 31 Bealtaine 2022

lena leasaítear Iarscríbhinn III a ghabhann le Rialachán Cur Chun Feidhme (AE) 2020/2235 a mhéid a 
bhaineann le deimhnithe sláinte ainmhithe/oifigiúla caighdeánacha i dtaca le teacht isteach san 

Aontas coinsíneachtaí de tháirgí áirithe de bhunadh ainmhíoch 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (CE) Uimh. 853/2004 ó Pharlaimint na hEorpa agus ón gComhairle an 29 Aibreán 2004 lena 
leagtar síos rialacha sonracha sláinteachais i dtaca le bia de bhunadh ainmhíoch (1), agus go háirithe Airteagal 7(2), pointe 
(a), de,

Ag féachaint do Rialachán (AE) 2016/429 ó Pharlaimint na hEorpa agus ón gComhairle an 9 Márta 2016 maidir le galair 
in-tarchurtha ainmhithe agus lena leasaítear agus lena n-aisghairtear gníomhartha áirithe i réimse na sláinte ainmhithe 
(“Dlí maidir le Sláinte Ainmhithe”) (2), agus go háirithe Airteagail 238(3) agus 239(3) de,

Ag féachaint do Rialachán (AE) 2017/625 ó Pharlaimint na hEorpa agus ón gComhairle an 15 Márta 2017 maidir le 
rialuithe oifigiúla agus gníomhaíochtaí oifigiúla eile arna ndéanamh lena áirithiú go gcuirtear i bhfeidhm dlí an bhia agus 
na beatha, rialacha maidir le sláinte agus leas ainmhithe, sláinte plandaí agus táirgí cosanta plandaí, lena leasaítear 
Rialacháin (CE) Uimh. 999/2001, (CE) Uimh. 396/2005, (CE) Uimh. 1069/2009, (CE) Uimh. 1107/2009, (AE) 
Uimh. 1151/2012, (AE) Uimh. 652/2014, (AE) 2016/429 agus (AE) 2016/2031 ó Pharlaimint na hEorpa agus ón 
gComhairle, Rialachán (CE) Uimh. 1/2005 agus Rialachán (CE) Uimh. 1099/2009 ón gComhairle agus Treoracha 
98/58/CE, 1999/74/CE, 2007/43/CE, 2008/119/CE agus 2008/120/CE ón gComhairle agus lena n-aisghairtear Rialachán 
(CE) Uimh. 854/2004 ó Pharlaimint na hEorpa agus ón gComhairle, agus Rialachán (CE) Uimh. 882/2004 ó Pharlaimint 
na hEorpa agus ón gComhairle, Treoracha 89/608/CEE, 89/662/CEE, 90/425/CEE, 91/496/CEE, 96/23/CE, 96/93/CE agus 
97/78/CE agus Cinneadh 92/438/CEE ón gComhairle (Rialachán maidir le Rialuithe Oifigiúla) (3), agus go háirithe 
Airteagal 90, an chéad mhír, pointí (a) agus (b), agus Airteagal 126(3) de,

De bharr an mhéid seo a leanas:

(1) Le Rialachán Cur Chun Feidhme (AE) 2020/2235 ón gCoimisiún (4) leagtar síos rialacha maidir le deimhnithe sláinte 
ainmhithe dá bhforáiltear i Rialachán (AE) 2016/429, deimhnithe oifigiúla dá bhforáiltear i Rialachán (AE) 
2017/625, agus deimhnithe sláinte ainmhithe/oifigiúla bunaithe ar na Rialacháin sin, a bhfuil gá leo i dtaca le teacht 
isteach san Aontas coinsíneachtaí áirithe ainmhithe agus earraí. Go sonrach, le hIarscríbhinn III a ghabhann le 
Rialachán Cur Chun Feidhme (AE) 2020/2235 leagtar síos, inter alia, deimhnithe sláinte ainmhithe/oifigiúla 
caighdeánacha i dtaca le teacht isteach san Aontas coinsíneachtaí de tháirgí áirithe de bhunadh ainmhíoch atá 
ceaptha lena gcaitheamh ag an duine.

(2) Go sonrach, le Caibidil 1 d’Iarscríbhinn III a ghabhann le Rialachán Cur Chun Feidhme (AE) 2020/2235 leagtar 
amach an deimhniú sláinte ainmhithe/oifigiúil caighdeánach le haghaidh teacht isteach feola úire lena caitheamh ag 
an duine san Aontas, cé is moite d’fheoil díchnámhaithe go meicniúil, ó bhó-ainmhithe (DEIMHNIÚ 
CAIGHDEÁNACH BOV). Sna Nótaí a ghabhann le Cuid I den deimhniú caighdeánach sin, ba cheart Tagairt bhosca 
I.27 a fhorlíonadh leis an gcatagóir “scairteach” atá in easnamh sa tuairisc ar chineál an tráchtearra. Dá bhrí sin, is gá 
an deimhniú caighdeánach sin a leasú dá réir sin.

(1) IO L 139, 30.4.2004, lch. 55.
(2) IO L 84, 31.3.2016, lch. 1.
(3) IO L 95, 7.4.2017, lch. 1.
(4) Rialachán Cur Chun Feidhme (AE) 2020/2235 an 16 Nollaig 2020 ón gCoimisiún lena leagtar síos rialacha maidir le Rialacháin (AE) 

2016/429 agus (AE) 2017/625 ó Pharlaimint na hEorpa agus ón gComhairle a chur i bhfeidhm a mhéid a bhaineann le deimhnithe 
sláinte ainmhithe caighdeánacha, deimhnithe oifigiúla caighdeánacha agus deimhnithe sláinte ainmhithe/oifigiúla caighdeánacha, i 
dtaca le teacht isteach coinsíneachtaí de chatagóirí áirithe ainmhithe agus earraí san Aontas agus lena ngluaiseacht laistigh den Aontas, 
deimhniúchán oifigiúil maidir leis na deimhnithe sin agus lena n-aisghairtear Rialachán (CE) Uimh. 599/2004, Rialacháin Chur Chun 
Feidhme (AE) Uimh. 636/2014 agus (AE) 2019/628, Treoir 98/68/CE agus Cinntí 2000/572/CE, 2003/779/CE agus 2007/240/CE 
(IO L 442, 30.12.2020, lch. 1).

(3) Thairis sin, le Caibidlí 33, 34 agus 35 d’Iarscríbhinn III a ghabhann le Rialachán Cur Chun Feidhme (AE) 2020/2235 
leagtar amach deimhnithe sláinte ainmhithe/oifigiúla caighdeánacha le haghaidh teacht isteach san Aontas bainne 
amh a bheartaítear lena chaitheamh ag an duine (DEIMHNIÚ CAIGHDEÁNACH MILK-RM); táirgí déiríochta a 
bheartaítear lena gcaitheamh ag an duine agus a dhíorthaítear ó bhainne amh nó nach gceanglaítear cóireáil 
maolaithe riosca shonrach a dhéanamh orthu (DEIMHNIÚ CAIGHDEÁNACH MILK-RMP/NT); agus táirgí déiríochta 
a bheartaítear lena gcaitheamh ag an duine a gceanglaítear cóireáil phaistéartha a dhéanamh orthu (DEIMHNIÚ 
CAIGHDEÁNACH DAIRY-PRODUCTS-PT), faoi seach. Ba cheart fianú sláinte ainmhithe na ndeimhnithe 
caighdeánacha sin a shoiléiriú a mhéid a bhaineann leis na ceanglais sláinte ainmhithe a bhaineann le tionscnamh 
an bhainne. Dá bhrí sin, is gá na deimhnithe caighdeánacha sin a leasú dá réir sin.

(4) Dá bhrí sin, ba cheart Iarscríbhinn III a ghabhann le Rialachán Cur Chun Feidhme (AE) 2020/2235 a leasú dá réir.

(5) Chun aon chur isteach ar thrádáil a sheachaint a mhéid á bhaineann le teacht isteach san Aontas coinsíneachtaí de 
tháirgí de bhunadh ainmhíoch arna gcumhdach leis na deimhnithe sláinte ainmhithe/oifigiúla caighdeánacha a 
leagtar amach i gCaibidlí 1, 33, 34 agus 35 d’Iarscríbhinn III a ghabhann le Rialachán Cur Chun Feidhme (AE) 
2020/2235, ba cheart leanúint le húsáid a údarú maidir le deimhnithe sláinte ainmhithe/oifigiúla a eisítear i 
gcomhréir le Rialachán Cur Chun Feidhme (AE) 2020/2235, mar ab infheidhme roimh na leasuithe a dhéantar leis 
an Rialachán Cur Chun Feidhme seo, ar feadh idirthréimhse faoi réir coinníollacha áirithe.

(6) Tá na bearta dá bhforáiltear sa Rialachán seo i gcomhréir leis an tuairim ón mBuanchoiste um Plandaí, Ainmhithe, 
Bia agus Beatha,

TAR ÉIS AN RIALACHÁN SEO A GHLACADH:

Airteagal 1

Leasaítear Iarscríbhinn III a ghabhann le Rialachán Cur Chun Feidhme (AE) 2020/2235 i gcomhréir leis an Iarscríbhinn a 
ghabhann leis an Rialachán seo.

Airteagal 2

Ar feadh idirthréimhse go dtí an 15 Feabhra 2023, maidir le táirgí áirithe de bhunadh ainmhíoch, a bhfuil na deimhnithe 
sláinte ainmhithe/oifigiúla cuí ag gabháil leo, deimhnithe arna n-eisiúint i gcomhréir leis na deimhnithe caighdeánacha a 
leagtar amach i gCaibidlí 1, 33, 34 agus 35 d’Iarscríbhinn III a ghabhann le Rialachán Cur Chun Feidhme (AE) 2020/2235 
mar ab infheidhme roimh na leasuithe a rinneadh ar an Rialachán Cur Chun Feidhme sin leis an Rialachán Cur Chun 
Feidhme seo, leanfaidh siad d’údarú a bheith acu i dtaca le teacht isteach san Aontas ar choinníoll gur eisíodh an deimhniú 
sláinte ainmhithe/oifigiúil an 15 Samhain 2022 ar a dhéanaí.

Airteagal 3

Tiocfaidh an Rialachán seo i bhfeidhm an lá tar éis lá a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, 31 Bealtaine 2022.

Thar ceann an Choimisiúin
An tUachtarán

Ursula VON DER LEYEN

IARSCRÍBHINN 

Leasaítear Iarscríbhinn III a ghabhann le Rialachán Chur Chun Feidhme (AE) 2020/2235 mar a leanas:

(a) i gCaibidil 1, sa deimhniú sláinte ainmhithe/oifigiúil caighdeánach le haghaidh teacht isteach feola úire lena caitheamh 
ag an duine san Aontas, cé is moite d’fheoil díchnámhaithe go meicniúil, ó bhó-ainmhithe clóis (Deimhniú 
Caighdeánach BOV), sna Nótaí a ghabhann le Cuid 1, cuirtear an méid seo a leanas in ionad Thagairt bhosca I.27:

“Tagairt bhosca I.27: Úsáid cód iomchuí an Chórais Chomhchuibhithe (Cód HS): 02.01, 02.02, 02.06, 05.04 nó 
15.02.

Tuairisc ar an gcoinsíneacht:

‘Cineál an tráchtearra’: Sonraigh ‘conablach-iomlán’, ‘conablach-taobh’, ‘conablach-ceathrúna’, ‘scairteach’ nó 
‘gearrthacha’.

‘Cineál cóireála’: Más iomchuí, léirigh ‘díchnámhaithe’, ‘ar an gcnámh’ agus/nó ‘aibithe’. I gcás feoil reoite, tabhair dáta reo 
(mm/bb) na ngearrthacha/bpíosaí.”

(b) Cuirtear an méid seo a leanas in ionad Chaibidlí 33 go 35:

“CAIBIDIL 33

DEIMHNIÚ SLÁINTE AINMHITHE/OIFIGIÚIL CAIGHDEÁNACH LE HAGHAIDH TEACHT ISTEACH BAINNE AMH SAN 
AONTAS LENA gCAITHEAMH AG AN DUINE (DEIMHNIÚ CAIGHDEÁNACH MILK-RM)

CAIBIDIL 34

DEIMHNIÚ SLÁINTE AINMHITHE/OIFIGIÚIL CAIGHDEÁNACH LE HAGHAIDH TEACHT ISTEACH TÁIRGÍ 
DÉIRÍOCHTA SAN AONTAS LENA GCAITHEAMH AG AN DUINE AGUS A DHÍORTHAÍTEAR Ó BHAINNE 
AMH NÓ NACH GCEANGLAÍTEAR CÓIREÁIL MAOLAITHE RIOSCA SHONRACH A DHÉANAMH ORTHU 

(DEIMHNIÚ CAIGHDEÁNACH MILK-RMP/NT)

CAIBIDIL 35

DEIMHNIÚ SLÁINTE AINMHITHE/OIFIGIÚIL CAIGHDEÁNACH LE HAGHAIDH TEACHT ISTEACH TÁIRGÍ DÉIRÍOCHTA 
san Aontas LENA gCAITHEAMH AG AN DUINE A GCEANGLAÍTEAR CÓIREÁIL PAISTÉARTHA A DHEÁNAMH ORTHU 

(DEIMHNIÚ CAIGHDEÁNACH DAIRY-PRODUCTS-PT)

